
				Kaca iki wis divalidasi
ngeng Warna-warni, Slisir Mareng Tenggereng, Jaka Lodhang, Bedhahipun Kraton ing Nagari Surakarta.

19. Pathi Centhini

Sing nganggit Ki Mangunwijaya. Isine piwulang warna-warna. Anggitane Ki Mangunwijaya liyane, yaiku: Tri Laksita, Gita Gati, Purwakanthi, Kridhatmaka, Asmara Laya, Prasida Jati.

20. Sakuntala

Gancar. Sing nganggit R.M. Sasrasuganda. Isine critane Sakuntala dhaup karo Prabu Dusyanta ratu ing nagara Astina, banjur nurunake Prabu Barata kang banjur nurunake Pandhawa lan Kurawa.

Buku-buku anggitane R.M. Sasrasuganda liyane, yaiku: Yudagama lan Bausastra Jawi.

21. Jarot

Layang Jarot ana rong jilid, jilid 1 lan jilid 2. Dhapukane gancar. Sing ngarang K.R.T. Yasawidagda. Isine nyritakake lelakone Jarot, bocah Sala ditinggal mati embokne, nusul bapakne menyang Jakarta (Betawi), sadalan-dalan suka tetulung marangwong kang karibetan, wusana nemu kamulyan.
Buku-buku anggitane K.R.T. Yasawidagda liyane, yaiku: Peksi Glathik, Kraton Pohan, Mitra Darma, Purasani, Kirti Njunjung Drajad, Ni Wungkuk ing Bendhagrowong, Bocah Mangkunegaran, Pethi Wasiyat.

22. Riyanta

Sing ngarang R.B. Sulardi. Gancar. Isine nyritakake lelakone R.B. Riyanta putrane Pangeran Natasewaya ing Surakarta, dhaup karo Raden Ajeng Srini. Buku-buku karangane R.B. Sulardi liyane, yaiku: Sarwanta lan Pradangga.

23. Dongeng Jaman Kuna.

Gancar. Sing ngarang M. Pujaharja. Isine dongeng jaman kuna. Buku-buku liyane karangane M. Pujaharja yaiku: Empol Empil, Tilarsa.

